
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কাপড়ে কোনরূপে লাগিয়াছে, মদের গন্ধটা আমি বানাইয়া বলি माश्ले ।
মা-শোয়ে বিদ্যুদ্বেগে উঠিয়া দাড়াইয়া কহিল, তুমি যেমন নীচ তেমনি হিংসুক, তাই আমাকে বিনাদোষে অপমান করিলে । আচ্ছা, তাই ভাল, আমার জামা-কাপড় তোমার ঘর থেকে আমি চিরকালের জন্য সরাইয়া লইয়া যাইতেছি । এই বলিয়া সে প্ৰত্যুত্তরের অপেক্ষা না করিয়াই দ্রুতবেগে ঘর ছাড়িয়া যাইতেছিল। বা-থিন পিছনে ডাকিয়া তেমনি সংযত-স্বরে বলিল, আমাকে নীচ ও হিংসুক কেহ কখনও বলে নাই, তুমি হঠাৎ অধঃপথে যাইতে উদ্যত হইয়াছ বলিয়াই সাবধান করিয়াছি ।
মা-শোয়ে ফিরিয়া দাড়াইয়া কহিল, অধঃপথে কি করিয'
¢5ब्लभ ?
তাই আমার মনে হয় । আচ্ছা, এই মন লইয়াই থাকে, কিন্তু যাহার পিতা আশীৰ্বাদ রাখিয়া গেছেন, সন্তানের জন্য অভিশাপ রাখিয়া যান নাই, তাহাক সঙ্গে তোমার মনের মিল হইবে না ।
এই বলিয়া সে চলিয়া গেল, কিন্তু বা-থিন স্থির হইয়া বসিয়া রহিল । কেহ যে কোন কারণেই কাহাকে এমন মর্মান্তিক করিয়া বিধিতে পারে, এত ভালবাসা একদিনেই যে এতবড় বিষ হইয়া উঠিতে পারে, ইহা সে ভাবিতেও পারিত না ।
মা-শোয়ে বাটী আসিয়াই দেখিল, পো-থিন বসিয়া আছে । সে সসন্ত্রমে উঠিয়া দাড়াইয়া অত্যন্ত মধুর করিয়া একটি হাস্য করিলা ।
হাসি দেখিয়া মা-শোয়ের দুই ভ্ৰ বোধ করি আজ্ঞাতসারেই কুঞ্চিত হইয়া উঠিল। কহিল, আপনার কি বিশেষ কোন প্রয়োজন
আছে ?

		 এই পাতা শেষ সম্পাদিত হয়েছে ০৯:০১টার সময়, ২০ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

